დეპოზიტების სტატისტიკა

დეპოზიტების სტატისტიკა  მოიცავს მონაცემებს კომერციულ ბანკებში განთავსებული დეპოზიტების შესახებ, მათ შორის სხვადასხვა კლასიფიკაციის მიხედვით. კერძოდ: 

· რეზიდენტობის მიხედვით;
· ვადიანობის მიხედვით; 
· ვალუტების მიხედვით;
· დეპოზიტორების კატეგორიების მიხედვით.
დეპოზიტების სტატისტიკის მონაცემები მოცემულია როგორც ნაშთების, ისე ნაკადების მიხედვით.
	ცხრილის დასახელება
	ცხრილის ინდექსი
	მეთოდოლოგიური განმარტება

	დეპოზიტები  
	D3.17
	ცხრილი მოიცავს იურიდიული (ბანკების ჩათვლით) და ფიზიკური პირების მიერ კომერციულ ბანკებში განთავსებული ყველა სახის დეპოზიტების ნაშთებს, სხვადასხვა ვადების მიხედვით. საკლასიფიკაციო ჯგუფებია: დეპოზიტები მოთხოვნამდე და ვადიანი დეპოზიტები.

მოცემული ცხრილი წარმოადგენს ცხრილების D3.23–ის და D3.27–ის ჯამს.
ზოგადი განმარტებები.
დეპოზიტი (საბანკო) - შენახვის მიზნით ბანკში განთავსებული ფულადი სახსრები, ფასიანი ქაღალდები ან გადახდის სხვა საშუალებები ფიზიკური ან იურიდიული პირის – ბანკის კლიენტის სახელით, რისთვისაც კლიენტს ერიცხება გარკვეული პროცენტი, ბანკის მიერ ამ თანხის თავის საინვესტიციო და საკრედიტო საქმიანობაში გამოყენების სანაცვლოდ. საბანკო ანგარიშგებაში აისახება, როგორც ბანკის ვალდებულება.
დეპოზიტი მოთხოვნამდე - საბანკო დეპოზიტი, რომელიც ექვემდებარება მფლობელისათვის უკან დაბრუნებას დაუყოვნებლივ, წინასწარი გაფრთხილების გარეშე; მოიცავს მიმდინარე ანგარიშებს და სხვა დეპოზიტებს მოთხოვნამდე.
მიმდინარე ანგარიშები – საბანკო ანგარიშები, რომლებზედაც განთავსებულია კლიენტთა თავისუფალი ფულადი სახსრები და საიდანაც თანხის მოხსნა შესაძლებელია დაუყოვნებლივ, კლიენტის მოთხოვნისთანავე; ამ ანგარიშების დანიშნულებაა კლიენტთა ფინანსური ოპერაციების განხორციელება, მათივე დავალებით.
სხვა დეპოზიტები მოთხოვნამდე – მოიცავს კლიენტების მიერ ბანკში შეტანილ დეპოზიტებს მოთხოვნამდე ვადით, დეპოზიტებს გარანტიების მიხედვით, დეპოზიტურ ანგარიშებს ჩეკის წიგნაკების, საბანკო ბარათების, აკრედიტივის და დანარჩენი საგადასახადო საბუთების მიხედვით.
დეპოზიტები გარანტიების მიხედვით – ანგარიშები, რომლებიც გამოიყენება იმ სახსრების აღსარიცხავად, რომლებიც წარმოადგენს გარანტიების მიხედვით გადახდის უზრუნველყოფას.
დეპოზიტები საბანკო ბარათების მიხედვით – ანგარიშები, რომლებიც გამოიყენება იურიდიული და ფიზიკური პირების მიერ დეპონირებული და ინკასირებული სახსრების აღსარიცხავად, გადახდის სხვადასხვა საშუალებებით ანგარიშსწორებისათვის.
დეპოზიტური ანგარიშები ჩეკის წიგნაკების მიხედვით – ანგარიშები, რომელიც უფლებას აძლევს მეანაბრეს გამოწეროს ჩეკი, რომელიც ექვემდებარება ბანკში დაუყოვნებლივ განაღდებას.
დეპოზიტური ანგარიშები აკრედიტივის მიხედვით – ანგარიშები, რომლებიც ადასტურებს მოცემული პირის უფლებას, ბანკში მიიღოს აკრედიტივში აღნიშნული თანხა.
ვადიანი დეპოზიტები, ჩვეულებრივ, მოიცავს იმ დეპოზიტებს, რომლებსაც ხელშეკრულების მიხედვით აქვთ განსაზღვრული ვადა და ერიცხებათ გარკვეული პროცენტი.

აკრედიტივი – ფულადი საბუთი, რომლის საშუალებით ერთი ბანკი დავალებას აძლევს მეორე ბანკს განახორციელოს აღნიშნული მიზნებისათვის, წინასწარ დაჯავშნული სახსრების ხარჯზე, გაწეული მომსახურებისა და მიწოდებული მატერიალური ფასეულობების ღირებულების გადახდა.
ინფორმაციის წყარო: საქართველოს ტერიტორიაზე მოქმედი კომერციული ბანკების (არარეზიდენტი ბანკების საქართველოს ტერიტორიაზე მოქმედი ფილიალების ჩათვლით) ყოველთვიური სტატისტიკური ანგარიშები.


	ბანკთაშორისი დეპოზიტები
	DF2.6
	ცხრილი იძლევა ინფორმაციას კომერციულ ბანკებში განთავსებული ბანკთაშორისი დეპოზიტების ნაშთების მოცულობების შესახებ, მოცემული თარიღისათვის. 
ინფორმაციის წყარო: საქართველოს ტერიტორიაზე მოქმედი კომერციული ბანკების (არარეზიდენტი ბანკების საქართველოს ტერიტორიაზე მოქმედი ფილიალების ჩათვლით) ყოველთვიური სტატისტიკური ანგარიშები.


	ფიზიკური პირების დეპოზიტები
	D3.23
	ცხრილი მოიცავს ფიზიკური პირების მიერ კომერციულ ბანკებში განთავსებული ყველა სახის დეპოზიტების ნაშთებს, სხვადასხვა ვადების მიხედვით. საკლასიფიკაციო ჯგუფებია: დეპოზიტები მოთხოვნამდე (მიმდინარე ანგარიშები და სხვა დეპოზიტები მოთხოვნამდე) და ვადიანი დეპოზიტები.

ინფორმაციის წყარო: საქართველოს ტერიტორიაზე მოქმედი კომერციული ბანკების (არარეზიდენტი ბანკების საქართველოს ტერიტორიაზე მოქმედი ფილიალების ჩათვლით) ყოველთვიური სტატისტიკური ანგარიშები.


	იურიდიული პირების დეპოზიტები
	D3.27
	ცხრილი მოიცავს იურიდიული  პირების მიერ კომერციულ ბანკებში განთავსებული ყველა სახის დეპოზიტების ნაშთებს, სხვადასხვა ვადების მიხედვით. საკლასიფიკაციო ჯგუფებია: დეპოზიტები მოთხოვნამდე (მიმდინარე ანგარიშები და სხვა დეპოზიტები მოთხოვნამდე) და ვადიანი დეპოზიტები.

ინფორმაციის წყარო: საქართველოს ტერიტორიაზე მოქმედი კომერციული ბანკების (არარეზიდენტი ბანკების საქართველოს ტერიტორიაზე მოქმედი ფილიალების ჩათვლით) ყოველთვიური სტატისტიკური ანგარიშები.


	დეპოზიტები დეპოზიტორების კატეგორიების მიხედვით
	D3.21
	ცხრილი იძლევა ინფორმაციას საანგარიშო პერიოდის განმავლობაში კომერციულ ბანკებში განთავსებული დეპოზიტების ნაკადების მოცულობის შესახებ, შემდეგი კლასიფიკაციების მიხედვით:

· რეზიდენტობის მიხედვით;

· ვალუტების მიხედვით;

· იურიდიული და ფიზიკური პირების მიხედვით;

· ბანკებისა და დანარჩენი კლიენტების მიხედვით.

ზოგადი განმარტება.

საანგარიშო პერიოდი – კალენდარული თვე.
ინფორმაციის წყარო: საქართველოს ტერიტორიაზე მოქმედი კომერციული ბანკების (არარეზიდენტი ბანკების საქართველოს ტერიტორიაზე მოქმედი ფილიალების ჩათვლით) ყოველთვიური სტატისტიკური ანგარიშები.


	დეპოზიტები მოცულობების მიხედვით
	D3.20
	ცხრილის მიზანია დაადგინოს საანგარიშო პერიოდის განმავლობაში კომერციულ ბანკებში ეროვნული და უცხოური ვალუტით განთავსებული დეპოზიტების საშუალო სიდიდე, როგორც მთლიანად და ინტერვალების მიხედვით.

საანგარიშო პერიოდი – კალენდარული თვე.
ინფორმაციის წყარო: საქართველოს ტერიტორიაზე მოქმედი კომერციული ბანკების (არარეზიდენტი ბანკების საქართველოს ტერიტორიაზე მოქმედი ფილიალების ჩათვლით) ყოველთვიური სტატისტიკური ანგარიშები.


	დეპოზიტები ვალუტების მიხედვით
	DSTR
	ცხრილი იძლევა ინფორმაციას კომერციულ ბანკებში უცხოური ვალუტით განთავსებული დეპოზიტების სტრუქტურის შესახებ ძირითადი ვალუტების (აშშ დოლარი, ევრო, ფუნტი სტერლინგი, რუსული რუბლი, შვეიცარული ფრანკი) მიხედვით. 
ინფორმაციის წყარო: საქართველოს ტერიტორიაზე მოქმედი კომერციული ბანკების (არარეზიდენტი ბანკების საქართველოს ტერიტორიაზე მოქმედი ფილიალების ჩათვლით) ყოველთვიური სტატისტიკური ანგარიშები.


	დეპოზიტების ვადიანობის მაჩვენებელები  
	DMAT
	ცხრილის მიზანია დაადგინოს კომერციულ ბანკებში  განთავსებული დეპოზიტების საშუალო ვადიანობა.
ზოგადი განმარტება:
დეპოზიტების საშუალო ვადიანობა გამოითვლება ფორმულით:

სადაც:

არის დეპოზიტების საშუალო ვადიანობა;

 – 1 თვემდე ვადით გაცემული დეპოზიტების მოცულობის ხვედრითი წილი ვადიანი დეპოზიტების საერთო მოცულობაში;

 – 1–დან 3 თვის ჩათვლით ვადით გაცემული დეპოზიტების მოცულობის ხვედრითი წილი ვადიანი დეპოზიტების საერთო მოცულობაში;

 – 3–დან  6 თვის ჩათვლით ვადით დეპოზიტების მოცულობის ხვედრითი წილი ვადიანი დეპოზიტების საერთო მოცულობაში;

 – 6–დან 12 თვის ჩათვლით ვადით დეპოზიტების მოცულობის ხვედრითი წილი ვადიანი დეპოზიტების საერთო მოცულობაში;

 – 12 თვეზე მეტი ვადით გაცემული დეპოზიტების მოცულობის ხვედრითი წილი ვადიანი დეპოზიტების საერთო მოცულობაში.

ინფორმაციის წყარო: საქართველოს ტერიტორიაზე მოქმედი კომერციული ბანკების (არარეზიდენტი ბანკების საქართველოს ტერიტორიაზე მოქმედი ფილიალების ჩათვლით) ყოველთვიური სტატისტიკური ანგარიშები და საქართველოს ეროვნული ბანკის გაანგარიშებები.

